
				এই পাতাটির মুদ্রণ সংশোধন করা প্রয়োজন। 
gr૦ 6गांङाँौन ভূমি
আমরা “সাধারণতন্ত্ৰ” হইতে যে দুইটী উক্তি উদ্ধত করিলাম, তা পাঠকগণের নিকটে সুবােধ্য না হইতে পারে, এ জন্য আমরা উইীি সংক্ষিপ্ত ব্যাখ্যা দিতেছি। প্লেটো “পরম শিব” সম্বন্ধে বলিতে যাইয়া তিনটী তত্ত্ব বুঝাইতে চাহিয়াছেন। (১) শিব জীবনের লক্ষ্য, চরম আকাজক্ষা ও ঐকান্তিক সাধনার বস্তু। (২) শিব ভিন্ন আমরা জগৎকে বুঝিতে পারি না ; শিবই জগৎকে জ্ঞেয় এবং মনুষ্যকে জ্ঞাতা ও জ্ঞানবান করিয়াছে। (৩) শিব জগতের স্রষ্টা, কারণ ও আশ্রয় ; এই ব্ৰহ্মাণ্ড শিবের দ্বারা বিধৃত হইয়া অবস্থিতি করিতেছে।
(d) for ( to agathon, the good ), Nya < ESț7 713F7R চাহে। মানুষ জ্ঞানবান জীব। সে যাহা কিছু করে, তাহারই একটা লক্ষ্য থাকে। জ্ঞানের লক্ষণই এই, যে উহার অভীপিত কৰ্ম্মে উপায় ও উদ্দেশ্যের সহযোগিতা বৰ্তমান থাকে। সুতরাং জ্ঞান ও শিব অচ্ছেদ্য যোগে সংবদ্ধ। কারণ, জ্ঞানবান বলিয়াই মানুষের সম্মুখে একটা আদর্শ আছে ; সে নিয়ত ঐ আদর্শের দিকে অগ্রসর হইতেছে, অথচ উহা সে কদাপি আয়ত্ত করিতে পরিবে না । এই আদর্শই মানুষের শিব। গ্ৰীক দর্শনে এইখানে জ্ঞান ও ধৰ্ম্মনীতির মিলন সংঘটিত হইয়াছে। মানুষ জ্ঞানের অধিকারী, এ জন্য তাহার পক্ষে ধৰ্ম্মনীতি বিদ্যমান রহিয়াছে, অর্থাৎ সে ভালমন্দ বিচার করিতে সমর্থ হইয়াছে; আবার জ্ঞান (reason) তাহাকে লক্ষ্যের প্রতি দৃষ্টি নিবন্ধ রাখিতে বাধ্য করিতেছে। প্লেটাে প্রভৃতি তত্ত্বজ্ঞানীর মতে এই জন্যই নৈতিক জীবন ও জ্ঞানানুগত জীবন এক ও অভিন্ন । যে ব্যক্তি সত্য শিব বা কল্যাণের প্রতি লক্ষ্য রাখিয়া সকল কৰ্ম্ম সম্পাদন করে, তাহার জীবনই নৈতিক জীবন ; এবং যে পুরুষের চক্ষুর সম্মুখে সত্য শিব অবিচ্ছেদে বর্তমান, সেই পুরুষই সৰ্বোত্তম। অতএব সর্বোত্তম নির সর্বাপেক্ষা জ্ঞানানুগত, কেন না, তাহার সকল চিন্তা ও কাৰ্য্য, জীবনের চরম লক্ষ্য যে শিব, তাহারই সাধনে নিয়োজিত হইয়াছে।
(২) মানবজীবনেয়। যেমন একটা লক্ষ্য আছে, ব্ৰহ্মাণ্ডে ও ব্ৰহ্মাণ্ডস্থ প্ৰত্যেক পদার্থেও তেমনি একটা অভিপ্ৰায় অন্তনিবিষ্ট রহিয়াছে। ব্ৰহ্মাণ্ড

